
«Օտարերկրյա պետության տարածքում առանց  թույլտվության բնակվող անձանց հետընդունման մասին  համաձայնագրերի շրջանակներում օտարերկրյա պետություններից ստացվող դիմումները Հայաստանի Հանրապետության պետական մարմինների կողմից քննարկելու կարգը հաստատելու և Հայաստանի Հանրապետության կառավարության «2008 թվականի նոյեմբերի 7-ի «Հայաստանի Հանրապետության կառավարության  և Շվեդիայի Թագավորության  կառավարության միջև առանց թույլտվության բնակվող անձանց հետընդունման մասին» համաձայնագրի շրջանակներում շվեդական կողմից ստացվող դիմումները Հայաստանի Հանրապետության պետական մարմինների կողմից քննարկվելու կարգը հաստատելու մասին» 2009 թվականի սեպտեմբերի 17-ի N 1073-Ն և Հայաստանի Հանրապետության կառավարության «Առանց թույլտվության գտնվող անձանց հետընդունման մասին» 2005 թվականի հոկտեմբերի 20-ի N 1795-Ն որոշումներն ուժը կորցրած ճանաչելու մասին» Հայաստանի Հանրապետության  կառավարության որոշման նախագծի վերաբերյալ տարբեր գերատեսչություններից ստացված առաջարկությունների և դիտողությունների
	N
	Դիտողություններն ու առաջարկությունները ներկայացրած գերատեսչությունը
	Դիտողության և առաջարկության բովանդակությունը
	Նշումներ

	1.
	ՀՀ Նախագահի աշխատակազմ
	1. Որոշման նախագծով առաջարկում ենք ուժը կորցրած ճանաչել նաև 2005թ. հոկտեմբերի 20-ի «Առանց թույլտվության գտնվող անձանց հետընդունման մասին» համաձայնագրերի իրականացման գործում իրավասու մարմնի մասին» N 1795-Ն ՀՀ կառավարության որոշումը: 
2. Որոշման նախագծով հաստատված կարգում նախատեսված բոլոր ժամկետներն առաջարկում ենք սահմանել աշխատանքային օրերով:

3. Որոշման նախագծով հաստատված կարգի 5-րդ կետում «անհրաժեշտության դեպքում» բառերից հետո առաջարկում ենք լրացնել «միաժամանակ» բառը:
4. Որոշման նախագծով հաստատված կարգի 6-րդ կետում  առաջարկում ենք լրացուցիչ քննարկել համապատասխան գերատեսչության կողմից անձի տարանցման վերաբերյալ անհամաձայնության դեպքում տրվելիք համապատասխան հիմնավորումը սույն կարգով նախատեսելու նպատակահարմարության հարցը:

5. Որոշման նախագծով հաստատված կարգի 11-րդ կետում անհրաժեշտ է հստակեցնել, թե ինչ կարգով է որոշվելու, թե նշված գերատեսչությունների ներկայացուցիչներից ով է գործուղվելու` հարցազրույց անցկացնելու նպատակով:
      Միաժամանակ առաջարկում ենք նախատեսել նաև օտարերկրյա պետություններում ՀՀ դիվանագիտական ներկայացուցչությունների կամ հյուպատոսական հիմնարկների ներկայացուցիչների միջոցով հարցազրույց անցկացնելու գործընթաց, ինչը որոշ դեպքերում ավելի արագ կարող է կազմակերպվել:
	Ընդունված է :
Ընդունված է:

Ընդունված է:

Ընդունված է:

Հարցը կորոշվի նշված գերատեսչությունների աշխատանքային խորհրդակցությունների արդյունքում, ինչը պայմանավորված կլինի նաև ստացվելիք հրավերքի բովանդակությամբ (հրավիրվածների քանակություն, ժամկետ և այլն): 
Ընդունված է:

	2.
	ՀՀ արդարադատության նախարարություն
	Որոշման նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը:

Որոշման նախագծի նախաբանում հղում է արվում «ՀՀ միջազգային պայմանագրերի մասին» ՀՀ օրենքի 52-րդ հոդվածի 2-րդ մասին, որը ՀՀ կառավարությանը նման իրավական ակտ ընդունելու լիազորություն չի վերապահում: Ուստի առաջարկում ենք խմբագրել որոշման նախագծի նախաբանը և հստակ հղում կատարել այն նորմատիվ իրավական ակտին, որով նախատեսվում է ներկայացված որոշման նախագծի ընդունումը` համաձայն «Վարչարարության հիմունքների և վարչական վարույթի մասին» ՀՀ օրենքի 4-րդ հոդվածի պահանջների: 

 Որոշման նախագծի 1-ին կետում «քննարկվելու» բառն անհրաժեշտ է փոխարինել «քննարկելու» բառով` նկատի ունենալով որոշման նախագծի վերնագրի պահանջը:

Որոշման նախագծի 3-րդ կետով ուժը կորցրած է ճանաչվում ՀՀ կառավարության 2009 թվականի սեպտեմբերի 17-ի թիվ 1073-Ն որոշումը, որի մասին անհրաժեշտ է նշել որոշման նախագծի վերնագրում` նկատի ունենալով  «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջը, որի համաձայն իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

Որոշման նախագծով հաստատվող կարգի վերնագիրն անհրաժեշտ է համապատասխանեցնել որոշման նախագծի վերնագրի և 1-ին կետի պահանջներին, մասնավորապես` «ՊԵՏՈՒԹՅՈՒՆՆԵՐԻ ԿՈՂՄԻՑ» բառերն անհրաժեշտ է փոխարինել «ՊԵՏՈՒԹՅՈՒՆՆԵՐԻՑ» բառով:
	Ընդունված է:

Ընդունված է: 
Ընդունված է:

Ընդունված է:

Ընդունված է:



	3.
	ՀՀ ֆինանսների նախարարություն
	Հստակեցնել նշված նախագծով հաստատվող կարգի 11-րդ կետով նախատեսված դրույթով նկարագրված հանգամանքի առկայության դեպքում Միգրացիոն պետական ծառայության, Ոստիկանության, Ազգային  անվտանգության  ծառայության և  Արտաքին գործերի նախարարության աշխատակիցների գործուղման ծախսերի ֆինանսավորման աղբյուրը, ինչպես նաև տալ այդ ծախսերի ֆինանսական գնահատականը: Միաժամանակ, եթե նշված ծախսերի ֆինանսավորման աղբյուր դիտարկվել է ՀՀ պետական բյուջեն, ապա հարկ է նկատի առնել, որ ինչպես ՀՀ 2011 թվականի պետական բյուջեով, այպես էլ ՀՀ 2012-2014 թվականների միջնաժամկետ ծախսերի ծրագրի նախագծով այդ նպատակով միջոցներ նախատեսված չեն:
	Գործող պրակտիկայի համաձայն գործուղման ծախսերը հոգում է խնդրանք ներկայացնող օտար​երկրյա պետությունը: 

	ՀՀ աշխատանքի և սոցիալական հարցերի նախարարություն
	1. Որոշման նախագծի վերնագրում և ամբողջ տեքստում «առանց թույլտվության»  բառերից առաջ լրացնել «Օտարերկրյա պետություններում» բառերը, իսկ «քննարկվելու» բառը փոխարինել «քննարկելու» բառով:

2. Որոշմամբ հաստատված հավելվածի.

1) վերնագիրը համապատասխանեցնել ՀՀ Կառավարության որոշման նախագծի վերնագրին` հաշվի առնելով վերոգրյալ առաջարկությունը.
2) 2-րդ կետում «ձևի» բառից առաջ լրացնել «կից» բառերը.

3) 3-րդ կետում «3-օրյա ժամկետում» բառերը փոխարինել «երեք աշխատանքային օրվա ընթացքում» բառերով. 

4) 5-րդ կետում «հարցումներին» բառը հստակեցման կարիք ունի, քանի որ կետում նշված պետական մարմիններին արդյո՞ք հարցում  է ուղարկվել.

5) 11-րդ կետում «գործուղվում են» բառերը փոխարինել  «համապատասխան օտարերկրյա պետություն կարող են գործուղել» բառերով: Գործուղման նպատակները հստակեցման կարիք ունեն, քանի որ այդ նպատակները կարող են լինել մի քանիսը. 

6) «Ձև»-ի 2-րդ և 4-րդ սյունակներից հանել «Դիմումում նշված» բառերը.

7) 6-րդ և 7-րդ սյունակներում նշել պետական մարմինների/գերատեսչությունների անունները, որտեղ ուղարկվում կամ որտեղից ստացվում են դիմումների պատասխանները:
	Ընդունված է:
Ընդունված է:

Ընդունված է:

Ընդունված է:

Ընդունված է: 
Ընդունված է:

Ընդունված է:

Ընդունված է:



	5.
	ՀՀ արտաքին գործերի նախարարություն
	ՀՀ կառավարության որոշման նախագծի 2-րդ կետից հետո ավելացնել հետևյալ խմբագրությամբ նոր կետ. 

«Սույն որոշման դրույթները չեն տարածվում ուժի մեջ մտած այն միջազգային պայմանագրերի վրա, որոնցով նախատեսված են պայմանագրի իրականացման համար պատասխանատու այլ իրավասու մարմիններ»:

Վերոնշյալ լրացման նպատակը արդեն գործող միջազգային պայմանագրերին չհակասելն է, քանի որ մի շարք պետությունների հետ կնքված ռեադմիսիոն համաձայնագրերում ՀՀ կողմից որպես իրավասու մարմին նշանակված են այլ պետական մարմիններ (ՀՀ Արտաքին գործերի նախարարություն և ՀՀ Ոստիկանություն):
	Ընդունված է:



	6.
	ՀՀ առողջապահության նախարարություն
	Նախագծի վերաբերյալ դիտողություններ և առաջարկություններ չկան:
	

	7.
	ՀՀ ոստիկանություն
	Առաջարկվում է, որոշման նախագծում ներառված դրույթները համապատասխանեցնել 2011թ. մարտի 24-ին ընդունված Հայաստանի Հանրապետության կառավարության «Հայաստանի Հանրապետության վերադարձի վկայականի նկարագիրը և տալու կարգը հաստատելու մասին» թիվ 297 –Ն որոշմանը: 
	ՀՀ վերադարձի վկայականին առնչվում է կարգի 9-րդ կետը, որը ձևակերպելիս համապատաս​խանեցվել է նշված որոշման պահանջներին:

	8.
	ՀՀ  ազգային  անվտանգության  ծառայություն
	Նախագծով նախատեսվում է հիշյալ խնդիրների լուծման համար լիազոր մարմին ճանաչել ՀՀ տարածքային կառավարման նախարարության միգրացիոն պետական ծառայությունը: Սակայն օտարերկրյա պետությունների և ՀՀ միջև խնդրին առնչվող ամբողջ գրագրությունն իրականացվում է ՀՀ արտաքին գործերի նախարարության և արտերկրում ՀՀ դիվանագիտական ներկայացուցիչների խողովակներով: ՀՀ տարածքային կառավարման նախարարության միգրացիոն պետական ծառայությունը լիազոր մարմին ճանաչելը փաստացի կրում է զուտ դեկլարատիվ բնույթ, իսկ ծառայության գործառույթները սահմանափակվում են որպես փաստաթղթի փաթեթների փոխանցման  մարմին: Բացի այդ անհարկի կերկարաձգվի հարցի լուծման գործընթացը: Ելնելով վերոգրյալից, ինչպես նաև, հաշվի առնելով այն հանգամանքը, որ մինչ այժմ վերոհիշյալ գործընթացն իրականացվել է ՀՀ արտաքին գործերի նախարարության խողովակներով և անմիջական մասնակցությամբ, նպատակահարմար է քննարկել ՀՀ արտաքին գործերի նախարարությունը ոլորտի լիազոր մարմին ճանաչելու հարցը:  
	Չի ընդունվել: Նախ` ՀՀ-ի կողմից կնքված ռեադմիսիոն համաձայ​նա​գրերի գրագրու​թյուն​ներն անմիջականորեն տեղի են ունենում կողմերի լիազոր մարմինների միջև` առանց դիվանագիտական խողովակնե​րի, ապա` համաձայնագրերում նշված են պարտավորությունների կատարման հստակ ժամկետներ /օրինակ` դիմումների պատաս​խան​ներ, վերադարձի վկայա​կա​նի տրամադրում/, որոնք պահ​պա​նե​լու նպատակով ներառվել են որոշման նախագծում: Բացի այդ, մինչ այժմ կնքված 13 ռեադմիսիոն համաձայնագրերից 10 պետությունների հետ լիազոր մարմին է ճանաչվել Միգրացիոն պետական ծառայությունը:

